
Inatsisartut isummerfigisassaattut siunnersuut, Naalakkersuisut peqquneqassasut naartunermi,
erninermi meeravissiartaarnermilu sulinngiffeqartarneq pillugu Inatsisartut inatsisaata nr. 5 19.
november 2020-imeersut allanngortinneqarnissaanik imaasillugu, angajoqqgaatut sulinngiffegarneq
sapaatit akunnerinit 21-nit sapaatit akunnerinut 37-inut sivitsornegassasoq aammalu angajoqqgaat
kiffaanngissuseqgarlutik namminneq sulinngiffeqarnermik aaliangiisinnaassasut.

(Inatsisartunut ilaasortag Anna Wangenheim, Demokraatit)

(Siullermeerneqarnera)

Demokraatit Inatsisartunut ilaasortaatitaannut Anna Wangenheim-imut qujanaq siunnersuummut
pitsaasumut.

Demokraatinut qularutissaanngilaq, ilaqutariit meerartallit atugaat pitsanngorsartariagaratsigu.
Pisariagarpoq, uagut innuttaasutut tamaat isigissagaanni meeqgiornerulernissarput. Uani pisariagarpoq
oqgasallunga, soorunami meeraq kissaataassasoq nuannaarutaallunilu. Nammineerluni tamanna
isummerfiginegarsimasariagarpog.

Politikkikkummi innuttaasut meeqgioqqulluagit pinngitsaalisinnaanngilagut, sinaakkusiisinnaavugulli,
pilerinarnerulersitsilluta. Parteegatinga Anna Wangenheim uani siunnersuuteqarpoq angajoqgaatut
sulinngiffeqartarnerup sivitsornegarnissaanik, tamannalu isuma pitsaagaaq. Isummallu allat aamma
ukuusinnaapput paarsisussagartuaannarnermik qulakkeerinnissinnaaneq. Perorsaasunngornissap
pilerinarnerulersinnissaa. Meeqqat atuarfii ilinniartitsinerminni inuttullu pitsaanerulernissaat.
Timersornissamut- aamma sunngiffimmi sammisassanik pitsaasunik periarfissaqartitsinissaq.
Periarfissarpassuagarpoq meeqgiornissamut pilerinarnerulersitsisinnaasunik.

Uuminnga siunnersuummit Anna Wangenheim-imeersumit qulakkiissavarput, angajoggaanngorlaat
naalungiarsuutiminnik sivisunermik ilagisagartarnissaat, naalungiarsuk allanut paarisussanngorlugu
tunniutinnginnerani. Tamanna angajoqqgaatut toqgissisimasumik aallartinnissaqg aamma
qulakkeegataaffigisinnaavaa, aammalu qulakkeersinnaallugu, angajoqqaat meerarlu imminnut
atassuteqarnerulernissaat. Isumagarpungattaaq, soorlu assersuutigalugu uippakajaarnermut-ersiutinik
annikillisitsisinnaasoq, ullumikkorniit piffissagarnerulissammata piarfeersaarnissamut angajoggaatut
sulinngiffeqarnermik naanissaanut.

Tamaat isigalugu siunnersuut pitsassuuvoq, maani nunatsinni najugaqarnissamut pitsaanerulersitsillunilu
pilerinarnerulersitsisussag. Siunnersuutinuku uumatut ittut, nunaggatigut nunanut allanut nuussimasut
uternissaannut qulakkeerinneqgataasinnaasut.

Taamatut ogaaseqarluta siunnersuutip akuerineqarnissaa innersuussutigaarput llaqutariinnermut- aamma
Peqqissutsimut ataatsimiititaliami suliareqqgitassatut innersuussutigalugu.

